
					ఈ పుట అచ్చుదిద్దబడ్డది
క. అని పలుకుచున్న తొయ్యలి

మన సఖిలము నాకు దృష్టిమానం బగుడున్

వనజేక్షణ మఱియును ద

న్మనసారయఁ గోరి ప్రౌఢమతి నిట్లంటిన్. 129


గీ. ముజ్జగంబుల నరయంగ ముదిత నీవ

మాటనేర్పరి వని నేఁడు మాకుఁ దెలిసె

రమణి వీవన్న యప్పుడు రాత్రి పగలు

పగలు రేలవు వేయును బలుక నేల. 131


గీ. పలుకుఁ దొయ్యలి కుతికె లోపలనె యుండి

మాన్పలేదయ్యె నేమిటి మాని నమ్మ

యిట్టి మాటల ప్రోడ వైనట్టి నిన్నుఁ

జేయఁ బూనిన నిజభర్త చిత్త. 132


చ. తొలఁకు సుధారసద్రవముతోడి భవత్కలవాక్కలాపముల్

కలుగమిఁ జేసి తొల్లి కలకంఠి శతక్రతుముఖ్యదేవతా

వలి యమృతార్థ మట్లు దురవస్థలఁ గైకొనెఁ గాక కల్గినం

జెలఁగి పయోనిధిం దరువఁ జేతుల తీటయె లోలలోచనా. 136


మ. ప్రకటోద్యోత్కలకంఠ పంచమ కుహూకారంబులన్ ఫుల్లవ

ల్లకి కోదీరిత కాకలీకలకలాలంకారభావంబులన్

సకలోత్కృష్టముగా నుతించు కవివాక్సంభార గాంభీర్యమున్

సకియా యెందుల కేఁగె నేఁడు నిజవాచాసన్నిధానంబునన్. 137


క. నీ హారి వాక్యకౌశల

మోహో యెంతటిది గాకయుండిన మహి నే

లా హరిభద్రేభమునకు

లోహార్గళవారి యయ్యె లోలతరాక్షీ. 139


క. అన విని దనుజాంతక య

వ్వనజాక్షి మొగం బొకింత వంచుచుఁ జింతా

ఘన వైయాత్యపదంబున

కెనయఁగ మధ్యస్థ యగుచు నిట్లని పలికెన్. 140

అదనపు షరతులు వర్తించవచ్చు.

